Soorte trusts
Breedvoerig gepraat, is daar 'n aantal maniere waarop trusts in Suid-Afrika geklassifiseer kan word. Dit sluit die volgende klasifikasies in:
· 'n "Eienaarskaptrust", die stigter of trustoprigter dra eienaarskap van bates of eiendom aan 'n trustee(s) (in fidusiêre kapasiteit) oor om gehou te word vir die doel van omskryfde of bepaalbare begunstigdes van die trust.
· 'n "Bewindtrust", die stigter of trustoprigter dra eienaarskap van bates of eiendom oor aan die begunstigdes van die trust, maar beheer oor die bates of eiendom word aan die trustee(s) gegee.
· 'n "Inter vivos trust" word geskep tydens 'n persoon se leeftyd by wyse van 'n ooreenkoms (kontrak) tussen die stigter en die trustee(s) ter voordeel van die begunstigdes.
· 'n "Testamentêre trust" word opgestel ingevolge 'n persoon se finale testament en tree in werking na sodanige persoon se afsterwe.
· 'n "Vestigingstrust" - trusts waar inkomste, kapitaalwinste of bates in 'n begunstigde gevestig word ingevolge die trustinstrument.
·  'n "Diskresionêre trust" - 'n trust waar die trustee(s) ingevolge die trustinstrument die reg het om inkomste, kapitaalwinste, bates of behoude bedrae in sodanige trust in sy begunstigdes te vestig.    
· 'n "Hibriede trust" - meeste trusts in Suid-Afrika sal gevestigde en voorwaardelike regte hê wat in die trustinstrument voorsien word. Met ander woorde, 'n kombinasie van die gevestigde trust en die diskresionêre trust hierbo genoem.
· Trusts vir bepaalde toepassing - trusts kan as 'n soort trust geklassifiseer word gebaseer op die toepassing van die trust, bv.:
· Handelstrusts
· Batebeskerming- of verwerklikingstrusts
· Liefdadigheidstrusts
· Grondhervormingstrusts
· Aandele-aansporingskematrusts
· BEE-trusts
· Kollektiewe beleggingskematrusts; of
· Spesiale trusts:
· Vir belastingdoeleindes word die volgende soorte spesiale trusts erken:

· Spesiale trust tipe A - 'n trust wat alleenlik vir die voordeel van 'n persoon/persone met 'n verstandelike of fisiese gestremdheid, soos omskryf in artikel 6B(1) gestig is.
· Spesiale trust tipe B - 'n trust wat alleenlik geskep is vir die voordeel van 'n persoon/persone wat 'n familielid is van die persoon wat afgesterwe het en nog lewe op die dag van sodanige afgestorwe persoon se afsterwe (insluitend diegene wat verwek maar nog nie gebore is nie) en die jongste van die begunstigdes is jonger as 18 jaar op die laaste dag van die jaar van aanslag.
Top wenk: Die verskeie maniere om trusts of trustsoorte te beskryf is nie onderling uitsluitend nie. Byvoorbeeld, 'n inter vivos trust kan tegnies beide 'n spesiale trust tipe A én 'n inter vivos trust wees; en 'n testamentêre trust kan beide 'n spesiale trust tipe B én 'n testamentêre trust wees. Hoewel, van 'n belastingoogpunt, word goedgekeurde (en kwalifiserende) trusts anders belas as normale inter vivos en testamentêre trusts, en dit word aanbeveel dat die toepaslike goedgekeurde (en kwalifiserende) spesiale trust as sodanige trustsoort blootgelê word wanneer die belastingopgawe voltooi word. Alle trusts moet by SARS registreer.    
'n Trustee is die verteenwoordigende belastingpligtige van 'n trust.  
Hoe word die inkomste van trust belas? 
Die inkomste van 'n trust kan, afhangende van die omstandighede, in die hande van die volgende belas word:
· skenker ("befondser")
· begunstigde, of 
· trust.
Waar die trust self belas word, word dit teen 'n vastekoers van 45% belas. Spesiale trusts word belas op 'n glyskaal van 18% tot 45% (dieselfde as natuurlike persone). 
Top wenk: Trusts kwalifiseer nie vir enige van die kortings soos voorsien in artikel 6 van die Wet op Inkomstebelasting nie.
Top wenk: Om die voordele te eis wat op 'n spesiale trust tipe A van toepassing is (byvoorbeeld verligting van kapitaalwinsbelasting onder bepaalde omstandighede), moet die trustees by 'n SARS-tak aansoek doen vir klassifikasie. Onthou om 'n afspraak te maak.

